
				এই পাতাটির মুদ্রণ সংশোধন করা প্রয়োজন। 
ভুবন ছেলের বিবাহের ভার আমার উপর দিয়া নিশ্চিন্ত আছে। এইবার মা, আমাকে ঘটকালি করতে হবে ;—তোরা ত্মামাকে দিয়ে কি না করিয়ে নিলি, বল দেখি।”
লক্ষ্মী একটু বিমৰ্ষভাবে বলিল, “তা কি, পারবেন প্ৰভু ! অজ্ঞাতকুলশীল—”
সন্ন্যাসী বলিলেন, “কি বলছি মা ! অজ্ঞাতকুলশীল বলে ভুবন আপত্তি করবে ?”
লক্ষ্মী কুষ্ঠিতস্বরে বলিল, “তিনি আপত্তি না করতে পারেনর্তার গুরু-আজ্ঞা । কিন্তু সমাজ-”
সন্ন্যাসী গৰ্জিয়া উঠিলেন,-“কি বলছি মা, সমাজ ? কোন সমাজ ? তোমাদের বাঙ্গালা দেশের সমাজ ? সে সমাজ মরতে বসেছে। দেখতে পােচ্ছ না। মা, সে সমাজ এখন শ্মশান-শয্যায়। যে সমাজে মিথ্যা, প্ৰবঞ্চনা, ব্যভিচারের স্রোত অবাধে প্ৰবাহিত হচ্ছে ; যে সমাজে ধৰ্ম্ম প্ৰাণ বীরের অভাব হয়ে পড়েছে ; যে সমাজে কপটতা ধন্মের আসন কলুষিত করছে,-সেই অধঃপতিত, মৃত্যুমুখ সমাজের কথা বলছ ? সে সমাজকে ভয় করতে হবে নাতার অন্তিম শ্বাস আরম্ভ হয়েছে। তুমি জান না। মা, তুমি দেখতে পা ও নাই ; আমি দেখতে পাচ্ছি।--নব ব্ৰাহ্মণ-সমাজ গঠিত হচ্ছে। সে সমাজে সুস্থ, সবল, প্ৰাণবান, ধৰ্ম্মপ্ৰাণ, কঠোর কৰ্ত্তব্য-পরায়ণ বীরের আবির্ভাব হয়েছে। তোমার সে জীৰ্ণ, পুতিগন্ধময় সমাজ ধীরে ধীরে অন্তৰ্হিত হচ্ছে ; আর তার স্থানে এই নব-বলদৃপ্ত, সদাচার-সম্পন্ন নুতন ব্রাহ্মণ-সমাজের অভুত্থান হচ্ছে। এই

